
ᓄᕕᒻᐸ 2023-ᒥᑦ ᕕᐳᐊᕆ 2024-ᒧᑦ 
 

ᐊᑦᑕᓇᕐᓯᑌᓕᓂᕐᒧᑦ ᐊᓪᓚᕕᒻᒥ ᐱᓇᓱᑦᑏᑦ ᐱᔭᑦᓴᖃᕐᐳᑦ ᑲᖐᓱᑦᑎᓯᒋᐊᓪᓚᕆᐊᖃᕐᓂᒥᒃ ᐱᓪᓚᕆᐅᒋᐊᖓᓂᒃ 
ᐅᐃᒪᓇᕐᓯᔪᖃᕐᐸᑦ ᐸᕐᓀᓯᒪᒋᐊᖃᕐᓂᒥᒃ ᓄᓇᓕᓐᓂ ᐃᑲᓯᒪᒋᐊᖃᕐᓂᒥᓪᓗ ᓱᒐᑦᓴᖃᕐᑎᓯᒍᑎᓂᒃ. ᐱᓗᐊᕐᑐᖅ, 
ᐊᓪᓚᕕᒻᒥ ᐱᓇᓱᑦᑏᑦ ᐱᓇᓱᖃᑎᖃᑦᓯᐊᓲᒍᕗᑦ ᖁᓕᓪᓗ ᓯᑕᒪᓪᓗᓂᒃ ᑕᕐᕋᒥ ᓄᓇᓕᓐᓂᒃ 
ᓲᖑᓯᒋᐊᕆᐊᖃᕐᓂᖏᓐᓄᑦ ᐸᕐᓀᓃᑦ, ᐱᓇᓱᑦᑎᖃᕐᓃᑦ ᐱᓇᓱᒍᑎᑦᓴᖃᕐᓃᓗ ᐃᑯᐊᓪᓚᑐᕐᓂᐊᕕᒻᒥ ᐊᒻᒪᓗ 
ᕿᓂᕐᓃᑦ ᐊᓐᓇᑐᐃᒋᐊᕐᑐᓃᓪᓗ ᐊᐅᓚᑕᐅᓂᖏᓐᓂᒃ.     

ᐱᓇᓱᑦᑎᓕᕆᓂᖅ 

ᐊᑦᑕᓇᕐᓯᑌᓕᓂᕐᒧᑦ ᐊᓪᓚᕕᒻᒥ ᐱᓇᓱᑦᑎᑖᕆᔭᐅᓯᒪᔪᑦ: 

- Lisa Molson-Linton ᐊᑦᑕᓇᕐᓯᑌᓕᓂᕐᒧᑦ ᐊᓪᓚᕕᒻᒥ ᐊᐅᓚᑦᓯᓂᓕᕆᓂᕐᒥᒃ ᐱᓇᓱᑦᑎ  
- Brigitte Paradis ᐊᑦᑕᓇᕐᓯᑌᓕᓂᕐᒧᑦ ᐊᐅᓚᑦᓯᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ 

ᐱᓇᓱᑦᑎᑖᕆᓛᕐᒥᔭᕗᑦ ᐅᑯᐊ: 

- ᒪᕐᕉᒃ ᓇᐅᓕᒫᑦ ᐊᑦᑕᓇᕐᓯᑌᓕᒋᐊᖃᕐᓂᖏᓐᓄᑦ ᐃᑯᐊᓪᓚᑌᓕᒋᐊᖃᕐᓂᒧᓪᓗ ᐱᓇᓱᑦᑏᑦ 
(ᐃᓇᖏᕐᑎᒌᖃᑦᑕᓗᑎᒃ) 

- ᐊᐅᓚᐅᓯᕆᔨᒋᐊᓪᓚᓴᕐᒥᓗ, ᐃᓇᖏᕐᑕᐅᕙᓪᓗᓂ (ᑖᓐᓇ ᓄᑖᖅ ᐃᓂᒃ) 

ᓄᑕᐅᓯᓕᕐᑕᐅᓯᒪᔪᖅ - ᓄᓇᕕᒻᒥ ᐃᑯᐊᓪᓚᑐᖃᕐᓂᐸᑦ ᐸᕐᓀᕈᑏᑦ (R-NFSCP):  

ᐃᓱᕐᕉᑎᑦᓭᑦ ᐱᓇᓱᐊᕐᑕᐅᓂᖓ  

ᓯᑕᒪᐅᔪᖕᖏᒐᕐᑐᑦ ᓄᑖᑦ ᐃᑯᐊᓪᓚᑐᕐᓂᐊᕈᑎᑦᓭᑦ ᓄᓇᒃᑰᔫᑦ ᓴᓇᔭᐅᓕᕐᑐᑦ. ᐃᓘᓐᓇᑎᒃ 2025-ᒥ 
ᐊᑐᐃᓐᓇᐅᓚᕐᓱᑎᒃ, ᑭᓯᐊᓂᓕ, ᓴᓇᔪᐃᑦ ᑖᒃᑯᓂᖓ ᐱᖓᓱᓂᒃ ᐊᑐᐃᓐᓇᐅᓛᕐᓂᕃᓯᒪᔪᑦ ᓯᑦᑎᒻᐸ 2024-ᒥ. 
2024-ᒥ ᑭᖑᓪᓕᐹᒥ ᐅᒥᐊᕐᕈᐊᖃᕐᓇᐅᑎᓪᓗᒍ ᐃᓂᑦᓴᓕᐅᕐᓯᒪᔭᕗᑦ.   

ᐳᕕᕐᓂᑐᕐᒦᑦᑐᖅ ᐃᕗᔨᕕᒻᒦᑐᕐᓗ ᐃᑯᐊᓪᓚᑐᕐᓂᐊᕖᒃ ᐱᔭᕇᕐᑕᐅᓯᒪᔫᒃ ᑲᑎᒪᔨᒃᑯᓄᓪᓗ ᓄᓇᓕᒻᒥ 
ᑲᒪᒋᔭᑦᓴᕆᔭᐅᓯᑦᓱᑎᒃ. ᐊᐅᐸᓗᒻᒥᐅᑦ ᐃᑯᐊᓪᓚᑐᕐᓂᐊᕕᖓ ᓄᑕᐅᓯᓕᕐᑐᑕᐅᔪᖅ ᑕᕝᕙᓂ ᐊᕐᕌᒍᒥ ᐁᕆᓕᐅᑉ 
ᓄᖕᖑᐊᓂ ᐱᔭᕇᕐᑕᐅᒍᓇᐅᑦᓱᑎᒃ. ᐱᓇᓱᒍᑦᔨᓂᕐᒧᑦ ᐊᖏᖃᑎᒌᒍᑎᑎᒍᑦ ᐱᓇᓱᑦᑎᖃᕈᑎᓂᒃ ᐱᑎᑕᐅᔪᕕᓃᑦ 
ᑕᓯᐅᔭᕐᒥᐅᑦ ᑲᖏᕐᓱᒥᐅᓪᓗ ᓄᕕᒻᐸᐅᑎᓪᓗᒍ 2024-ᒥ ᐅᑭᐊᑦᓴᒥ ᐱᔭᕇᕐᑕᐅᒐᔭᕐᑎᓗᒋᑦ ᐱᓇᓱᐊᕐᑕᐅᔪᑦ. 
ᐊᑐᐃᓐᓇᕈᕐᑎᑕᐅᓕᕐᒥᔪᑦ ᐊᒥᓱᑦ ᐊᑭᑭᓐᓂᐹᕐᓯᐅᕈᑎᑦᓭᑦ ᐱᓇᓱᐊᕈᓯᐅᓛᕐᑐᓂ ᓯᕗᓂᑦᑎᓂ 
ᓄᑕᐅᓯᓕᕐᑐᐃᓂᖃᕆᐊᖃᓛᕐᒥᒪᑦ.     

ᐃᑯᐊᓪᓚᑐᕐᓂᐊᑏᑦ ᐱᒋᐅᕐᓴᔭᐅᓂᖓ 

ᐊᑦᑕᓇᕐᓯᑌᓕᓂᕐᒧᑦ ᐊᓪᓚᕕᒻᒥ ᐱᓇᓱᑦᑏᑦ ᑐᓴᐅᒪᖃᑎᙯᓐᓇᐸᑦᑐᑦ ᐊᑕᐅᑦᓯᑰᕐᑎᓯᖃᑎᖃᕐᐸᓱᑎᓪᓗ ᐅᑯᓂᖓ 
Ecole National du Pompier Quebec (ENPQ) ᓄᓇᓕᓕᒫᓂ ᐃᑯᐊᓪᓚᑐᕐᓂᐊᑏᑦ 
ᐱᒋᐅᕐᓴᑎᑕᐅᒋᐊᓪᓚᖃᑦᑕᕆᐊᖃᓲᒍᒻᒪᑕ.  

ᐊᓯᖏᑦ ᐱᓇᓱᐊᕐᑕᕗᑦ 

ᑲᔪᓯᔭᐅᑦᓯᐊᑐᖅ ᐸᕐᓀᓂᖅ ᖃᖓᐅᓕᕐᐸᓗ ᐱᓇᓱᐊᕐᑕᐅᔪᑦᓴᐅᒪᖔᑕ ᐅᓪᓗᖁᑎᓕᐅᕐᓂᖅ ᐱᓇᓱᒍᑏᑦ 
ᐃᓕᐅᕐᖃᑕᐅᒋᐊᖃᓕᕐᐸᑕ ᓯᖁᒥᓯᒪᔪᕐᓂᐊᑕᐅᒋᐊᖃᓕᕐᐸᑕᓗ ᐅᒥᐊᖏᑦ ᕿᓂᕐᑏᑦ ᐅᒥᐊᕐᑐᓇᖕᖏᓂᖓᓂ. 

ᑐᑭᒧᐊᑦᑎᓯᔨ ᑲᑎᒪᔪᓕᐊᖃᑕᐅᓚᐅᔪᕗᖅ ᑕᓯᐅᔭᕐᔪᐊᒥ ᑲᑎᒪᓂᖃᕐᑎᓗᒍ. ᐅᖄᖃᑎᒌᒍᑕᐅᖃᑦᑕᓂᕐᖁᑦ 
ᐊᒥᓲᓈᕐᑎᑐᓄᑦ ᐊᑦᔨᒌᖕᖏᑐᓄᑦ ᑲᒪᒍᓯᐅᒋᐊᓖᑦ ᐃᒪᕐᒥ ᑯᕕᓯᔪᖃᕐᓂᐸᑦ SAR-ᑯᑎᒍᓪᓗ ᑲᒪᒍᓯᐅᒋᐊᓕᓐᓂᒃ 
ᐅᖄᒍᑎᖃᕐᓱᑎᒃ.  

ᐊᐅᓚᐅᓯᕆᔨᕗ,ᑦ Bernard Tremblay, ᐊᕐᕕᑕᖃᑦᑕᓚᐅᔪᕗᖅ ᐃᑲᔪᕐᓯᒍᑎᖃᕆᐊᕐᑐᓱᓂ ᐊᑦᔨᒌᖕᖏᑐᓂᒃ 
ᐅᐃᒪᓇᕐᑐᓕᕆᓂᕐᒧᑦ ᐱᓇᓱᒍᑎᑦᓴᓂᒃ ᖁᐊᕐᑕᒧᑦ, ᑕᓯᐅᔭᕐᒧᑦ, ᐊᐅᐸᓗᒻᒧᑦ, ᑲᖏᕐᓱᔪᐊᒧᑦ, ᓴᓪᓗᓄᑦ, 
ᐳᕕᕐᓂᑐᕐᒧᑦ, ᐃᓄᒃᔪᐊᒧᑦ, ᐅᒥᐅᔭᕐᒧᑦ ᐊᑯᓕᕕᒻᒧᓗ.  

ᑯᕆᔅ ᑕᕐᕿᐊᐱᒃ ᐊᑦᑕᓇᕐᓯᑌᓕᒋᐊᖃᕐᓂᒧᑦ ᐱᓇᓱᑦᑎ ᐅᖓᕙᒥ ᖁᐊᕐᑕᓕᐊᕐᓯᒪᓚᐅᔪᕗᖅ ᖁᕕᐊᓱᕝᕕᐅᓚᐅᕐᑎᓇᒍ 
ᐃᑲᔪᕐᓯᒋᐊᕐᑐᓱᓂ ᓱᓪᓗᓕᕆᔭᐅᒋᐊᖃᕐᓂᖏᓐᓂᒃ ᓄᓇᒃᑰᔫᑦ ᐃᑯᐊᓪᓚᑐᕐᓂᐊᕈᑏᑦ. ᐊᐅᐸᓗᒻᒦᖃᑎᖃᓚᐅᔪᑦᓱᓂᓗ, 
ᑲᓇᑕᐅᑉ ᓯᑦᔭᖓᓂᒃ ᐅᖑᒪᔨᓂᒃ ᕿᒥᕐᕈᕆᐊᕐᑐᓯᒪᑎᓪᓗᒋᑦ ᐱᓂᕐᓗᓂᐅᖃᑦᑕᓯᒪᔪᓂᒃ ᐃᒪᕐᒥ. ᑕᒪᓐᓇ 
ᐃᓚᒋᔭᐅᓚᐅᔪᕗᖅ ᐃᓘᓐᓈᒍᑦ ᕿᒥᕐᕈᔭᐅᓂᖓᓄᑦ ᐃᒪᕐᒥ ᐊᑦᑕᓇᕐᓯᒍᑕᐅᑐᐃᓐᓇᕆᐊᓖᑦ ᐅᖓᕙᒥ ᓄᓇᓕᓐᓂ.   

ᑯᕆᔅ Mitch Vail-ᒥᒃ, ᐊᑦᑕᓇᕐᓯᑌᓕᒋᐊᖃᕐᓂᒥᒃ ᐊᑕᐅᑦᓯᑰᕐᑎᓯᔨᒥᒃ ᐃᑲᔪᕐᓯᖃᑎᖃᕆᐊᕐᑐᓚᐅᔪᒋᕗᖅ 
ᐱᔭᕇᕋᓱᐊᕆᐊᖃᕐᓂᕋᒥᒃ  ᑐᓴᕐᑎᓯᒍᑎᒥᒃ ᐃᑯᐊᓪᓚᑐᕕᓂᐅᔪᖃᕐᑎᓗᒍ ᑕᓯᐅᔭᕐᒥ ᓯᐊᕐᕆᔭᕐᕕᒥ 
ᔭᓄᐊᕆᐅᑎᓪᓗᒍ.  

Jordan Jones ᐳᕕᕐᓂᑐᓕᐊᕐᓂᒥᔪᖅ ᐃᓄᒃᔪᐊᒧᓪᓗ. 

ᐊᓪᓚᕕᑦᑎᓂ ᐱᓇᓱᑦᑏᑦ ᐃᓚᖃᕐᓱᑎᒃ ᑐᑭᒧᐊᑦᑎᓯᔨᒥᒃ ᐳᕕᕐᓂᑐᓕᐊᕐᓯᒪᓚᐅᔪᕗᑦ ᑰᑦᔪᐊᕌᐱᒻᒧᓗ 
ᔭᓄᐊᕆᐅᑎᓪᓗᒍ ᑲᑎᒪᑦᓯᒋᐊᕐᑐᓱᑎᒃ ᐱᓇᓱᑦᑎᓂᒃ ᑲᑎᒪᔨᖏᓐᓂᓗ ᓄᓇᓖᑦ. ᑕᒃᑯᒧᑦ ᐅᖄᖃᑎᖃᕆᐊᕐᑐᓱᑎᒃ 
ᑐᖕᖓᓱᑦᑎᑕᐅᓚᐅᔪᕗᑦ ᐃᑲᔪᕐᓯᓂᖃᕐᓱᓂᓗ ᑕᒪᓐᓇ ᐅᖄᖃᑎᒌᖃᑦᑕᕆᐊᖃᕐᓂᒥᒃ ᑐᑭᓯᒪᑦᓯᐊᕆᐊᖃᕐᓂᒥᓪᓗ. 
ᐸᕐᓀᕈᑕᐅᓯᒪᓚᐅᔪᒐᓗᐊᕐᑎᓗᒋᑦ ᐊᕐᕕᑕᕆᐊᓪᓚᓂᑦᓭᑦ, ᑲᔪᓯᒍᓐᓇᓚᐅᔪᖕᖏᓚᑦ ᓯᓚᐅᑉ ᐱᔮᓄᑦ 
ᐃᓂᑦᓭᓘᕐᓂᒧᓪᓗ, ᑕᕐᕿᐅᓚᖓᔪᓂᓪᓗ ᐸᕐᓀᕈᑕᐅᒋᐊᓪᓚᓚᕐᓱᓂ ᑕᒪᓐᓇ. 

ᐊᑦᑕᓇᕐᓯᑌᓕᓂᕐᒧᑦ ᐱᓪᓗᑯᒋᐊᓕᓕᕆᔩᑦ ᐱᓇᓱᑦᑏᓗ ᓴᐳᑦᔨᓯᒣᓐᓇᖃᑦᑕᓚᐅᕐᖁᑦ ᓄᓇᓕᓐᓂ 
ᐊᑦᑕᓇᕐᓯᑌᓕᓂᓕᕆᔩᑦ ᑲᒪᒋᔭᑦᓴᖏᓐᓂᒃ ᑕᕐᕿᓂ ᓯᑕᒪᓂ ᐊᓂᒍᕐᑐᓂ ᑕᒃᑯᒧᑐᐃᓐᓇᐅᖏᑦᑐᐊᓛᑦ ᑭᓯᐊᓂᓕ 
ᓴᐳᑦᔨᓯᒣᓐᓇᖃᑦᑕᓚᐅᔪᕗᑦ ᑭᖑᓂᖓᒍᓪᓗ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᐸᓱᑎᒃ ᖃᕆᑕᐅᔭᒃᑯᑦ 
ᐅᖄᓚᐅᑎᒃᑯᓗ. 

ᐊᑦᑕᓇᕐᓯᑌᓕᓂᕐᒧᑦ ᐊᓪᓚᕕᒻᒥ 

Craig Lingard, ᑐᑭᒧᐊᑦᑎᓯᔨ, ᑰᑦᔪᐊᒥ  

ᐅᖄᓚᐅᑎᖓ 819-964-2961, ᐊᓪᓚᕕᖓ 2312, ᖃᕆᑕᐅᔭᒃᑯᑦ ᑐᕌᕈᑎᖓ:  clingard@krg.ca  

 

Mitch Vail, ᐊᑦᑕᓇᕐᓯᑌᓕᓂᕐᒥᒃ ᐊᑕᐅᑦᓯᑰᕐᑎᓯᔨ, ᑰᑦᔪᐊᒥ 

ᐅᖄᓚᐅᑎᖓ 819-964-2961, ᐊᓪᓚᕕᖓ 2402,  ᖃᕆᑕᐅᔭᒃᑯᑦ ᑐᕌᕈᑎᖓ: mvail@krg.ca  

 

Brigitte Paradis, ᐊᑦᑕᓇᕐᓯᑌᓕᓂᕐᒥᒃ ᐊᐅᓚᑦᓯᓂᓕᕆᕕᒻᒥ ᐊᑕᐅᑦᓯᑰᕐᑎᓯᔨ, ᑰᑦᔪᐊᒥ 

ᐅᖄᓚᐅᑎᖓ 819-964-2961, ᐊᓪᓚᕕᖓ 2398, ᖃᕆᑕᐅᔭᒃᑯᑦ ᑐᕌᕈᑎᖓ:  bparadis@krg.ca  

 

Lisa Molson-Linton, ᐊᐅᓚᑦᓯᓂᓕᕆᕕᒻᒥ ᐱᓇᓱᑦᑎ, ᑰᑦᔪᐊᒥ 

ᐅᖄᓚᐅᑎᖓ 819-964-2961, ᐊᓪᓚᕕᖓ 2328, ᖃᕆᑕᐅᔭᒃᑯᑦ ᑐᕌᕈᑎᖓ:  lmlinton@krg.ca  

 

Louis M. Demers, ᐃᑯᐊᓪᓚᑐᕐᓂᐊᑎᓂᒃ ᐱᒋᐅᕐᓴᑎᑦᓯᔨ, ᑰᑦᔪᐊᒥ 

ᐅᖄᓚᐅᑎᖓ 819-964-2961, ᐊᓪᓚᕕᖓ 2272, ᖃᕆᑕᐅᔭᒃᑯᑦ ᑐᕌᕈᑎᖓ: ldemers@krg.ca  

 

ᑯᕆᔅ ᑕᕐᑭᐊᐱᒃ, ᐊᑦᑕᓇᕐᓯᑌᓕᓂᕐᒧᑦ ᐱᓇᓱᑦᑎ (ᐅᖓᕙᒥ), ᑰᑦᔪᐊᒥ 

ᐅᖄᓚᐅᑎᖓ 819-964-2961, ᐊᓪᓚᕕᖓ 2314, ᖃᕆᑕᐅᔭᒃᑯᑦ ᑐᕌᕈᑎᖓ:  ktukkiapik@krg.ca  

 

Jordan Jones, ᐊᑦᑕᓇᕐᓯᑌᓕᓂᕐᒧᑦ ᐱᓇᓱᑦᑎ (ᑕᓯᐅᔭᕐᔪᐊᒥ), ᑰᑦᔪᐊᕌᐱᒻᒥ 

ᐅᖄᓚᐅᑎᖓ 819-929-3091, ᖃᕆᑕᐅᔭᒃᑯᑦ ᑐᕌᕈᑎᖓ:  jjones@krg.ca  

 

Steven Walker, ᐊᑦᑕᓇᕐᓯᑌᓕᓂᕐᒧᑦ ᐱᓇᓱᑦᑎ (ᓄᕗᒻᒥ), ᓴᓪᓗᓂ 

ᐅᖄᓚᐅᑎᖓ 819-255-8801, ᐊᓪᓚᕕᖓ 228, ᖃᕆᑕᐅᔭᒃᑯᑦ ᑐᕌᕈᑎᖓ: swalker@krg.ca  

 

Bernard Tremblay, ᐊᐅᓚᐅᓯᕆᔨ 

ᐅᖄᓚᐅᑎᖓ 819-964-2961, ᐊᓪᓚᕕᖓ 2416, ᖃᕆᑕᐅᔭᒃᑯᑦ ᑐᕌᕈᑎᖓ: btremblay@krg.ca  

 

ᐊᐅᓚᐅᓯᕆᔨ, ᐃᓐᓄᓯᒪᖕᖏᑐᖅ 

Public Safety and Fire Prevention Technician, Vacant 

ᓇᐅᓕᒫᑦ ᐊᑦᑕᓇᕐᓯᑌᓕᒋᐊᖃᕐᓂᖏᓐᓄᑦ ᐃᑯᐊᓪᓚᑌᓕᒋᐊᖃᕐᓂᒧᓪᓗ ᐱᓇᓱᑦᑎ, ᐃᓐᓄᓯᒪᖕᖏᑐᖅ 

 

Public Safety and Fire Prevention Technician, Vacant 

ᓇᐅᓕᒫᑦ ᐊᑦᑕᓇᕐᓯᑌᓕᒋᐊᖃᕐᓂᖏᓐᓄᑦ ᐃᑯᐊᓪᓚᑌᓕᒋᐊᖃᕐᓂᒧᓪᓗ ᐱᓇᓱᑦᑎ, ᐃᓐᓄᓯᒪᖕᖏᑐᖅ 

 


	ᐱᓇᓱᐊᕐᑕᐅᔪᕕᓂᕐᓂᒃ ᑐᓴᕐᑎᓯᒍᑎ

